
«INFOLIB» axborot-kutubxona xabarnomasi

АМАЛИЁТ

ўлёзмалар халқнинг маънавияти

ва маърифатини юксалтиришга,

бадиий дид ва завқини тарбиялаш-

га, илм-фанга бўлган ҳаваси ва 

салоҳиятини оширишга хизмат қилади. Қўл-

ёзма мерос тушунчаси бир мунча кенг, уму-

мий бўлиб, кўп ҳолларда мерос сўзи олдидан 

унинг қайси соҳага тегишли эканлиги аниқ 

қилиб айтилади. Чунончи: адабий-бадиий 

қўлёзмалар адабий мерос, тарихий қўлёзма-

лар тарихий мерос, илм-фан соҳаларига до-

ир қўлёзмалар илмий мерос, мусиқа рисола-

лари қўлёзмалари мусиқий мерос, расм-тас-

вирий санъатига доир қўлёзмалар бадиий 

мерослардир.

Инсоният тарихида ёзув ихтиро қилинга-

нидан буён қўл билан ёзилган барча манба-

лар қўлёзма деб юритилади. Бироқ мазкур 

манбалар қандай материалга ёзилганига 

қараб турлича айтилади. Қаттиқ жисмларга 

тоғ қоялари, ясси тош, металл, сопол, ёғоч ва 

бошқалардаги матнлар битик. Масалан: Эрон 

ва Ўрта Осиё тарихидаги улкан битикларга 

баланд тоғ қояларига ёзилган Афросиёб қас-

ри, Беҳустун, Нақши Рустам, Тахти Жамшед 

ва Сосоний подшолари битикларини кўр-

сатиш мумкин. Мўғулистон, Сибир, Марказий 

Осиёда сақланиб қолган қадимги туркий тил  

ва қадимги туркий адабиёт ёдномалари ҳам 

битиклар деб айтилади.

Ўсимлик пўстлоғидан тайёрланган мате-

риалга ёзилган манбалар папирус номини ол-

ган. X аср бошларигача Мисрда ёзилган па-

пирус манбалар сақланган. Ҳайвон (кийик, 

туя, бузоқ, эчки ва бошқалар) терисидан тай-

ёрланган материалдаги ёзма манбалар пер-

гамент дейилган. Яқин ва Ўрта Шарқ мамла-

катларида илк ўрта асрларда пергаментдан 

кенг фойдаланилган.

Қоғоз ихтиро этилгач, у жаҳоннинг жуда 

кўп халқлари томонидан ёзиш учун қулай ва 

нисбатан арзон материал сифатида ишлати-

ла бошлади. Энди қўлёзма тушунчаси аввалги 

битик, папирус, пергаментларга нисбатан 

эмас, балки қоғозга ёзилган манбалар, ёдно-

малар маъносини аниқроқ ифодалай бош-

лади.

Ўрта асрларда Осиё, Европа ва Шимолий 

Африканинг маданий халқлари томонидан 

қоғозга битилган кўплаб адабий, тарихий, ил-

мий мерос – қўлёзмалар яратилди. Бу қўлёз-

малар араб, лотин, юнон, ҳинд, хитой, япон ва 

бошқа ўнлаб ёзувларда эди. Кейинги асрлар-

да шарқшунослар тамонидан шарқ халқлари-

нинг қўлёзма манбаларини ўрганиш жараё-

нида уларни маълум гуруҳларга ажратиб, ҳу-

дудий-минтақавий ном билан атай бошлади-

лар. Чунончи, араб ёзувида битилган араб, 

эрон, туркий ва бошқа халқларнинг қўлёзма 

мерослари Шарқ қўлёзмаларига ажратилди. 

Қўлёзмалар хазинаси Яқин ва Ўрта Шарқ  

мамлакатларида VIII асрлардан таркиб топа 

бошлади. Айни шу вақтларда  қоғознинг етар-

ли миқдорда ишлаб чиқарилиши ва араб ёзу-

видаги турли фанларга доир асарларнинг 

яратилиши ва ҳамда уларнинг кўплаб нусха-

ларда кўчирилиши пойтахт шаҳарларда йи-

рик илмий марказларда кутубхоналар – қўл-

ёзмалар хазинаси ташкил топишига сабаб 

бўлди. Ўрта асрлардаги кутубхоналар фақат 

қўлёзма китоблар билан бойитилганлиги учун 

қўлёзмалар хазинаси деб ҳам юритилган.

Х–ХII асрларда Бухоро, Самарқанд, Марв, 

Исфаҳон, Шероз ва бошқа шаҳарларда ўнлаб 

йирик кутубхоналар мавжуд эди. Темурийлар 

даврида қўлёзмаларни тўплаб кутубхоналар 

ташкил қилишга катта эътибор берилди. Ай-

рим темурий шаҳзодалар шахсан ўзлари шу 

ишлар билан шуғулландилар. Хусусан, Бой-

сунғур Мирзонинг ташкил этган кутубхонаси 

ва бу ерда Фирдавсий «Шоҳнома»си матни 

устида олиб борган ишлари XV аср тарихида 

ёрқин из қолдирди. XV аср иккинчи ярмида 

Алишер Навоийнинг ҳомийлигида ва Султон-

Қ

Наргиза Зоитова,

Ўзбекистон 

Миллий кутубхонаси

Қўлёзмалар, 

нодир ва алоҳида 

қимматга эга 

нашрлар хизмати 

раҳбари

ПРАКТИКА

али Машҳадий бошчилигида  Ҳирот хаттотлик 

мактаби ташкил топди. Бу хаттотлик макта-

бида яратилган нодир ва бадиий қўлёзмалар 

Султон Ҳусайн Бойқаро сарой кутубхонаси-

нинг бебаҳо хазиналари эди. Кейинги аср-

ларда Бухоро, Хоразм ва Қўқон хонликла-

рида ҳам сарой кутубхонасини қимматбаҳо 

қўлёзмалар билан бойитиб борилган.  

Ҳозирги вақда дунёнинг кўплаб мамла-

катларида Шарқ қўлёзмалари сақланади. 

Улар илмий текшириш институтлари, универ-

ситетлар, кутубхоналар (босма китоблардан 

ажратилган ҳолда), музейларда махсус бўлим 

сифатида мавжуд. Ўзбекистонда ҳам Шарқ 

қўлёзмалари сақланадиган бир неча хазина-

лари мавжуд бўлиб,  улар Ўзбекистон Миллий 

кутубхонаси, Ўзбекистон Фанлар академия-

сининг Шарқшунослик институти, Тошкент ва 

Самарқанд университетлари, Ўзбекистон му-

сулмонлари идорасининг кутубхонасива бош-

қалар. Булардан ташқари, музейларда, вило-

ят ўлкашунослик музейларида, вилоят кутуб-

хоналарида ҳам маълум миқдорда қўлёзма 

китоблар тўпланган.  

Ўзбекистон Миллий кутубхонасининг Қўл-

ёзмалар, нодир ва алоҳида қимматга эга 

нашрлар хизмати фондида йигирма саккиз 

мингдан ортиқ нодир китоблар  сақланади.

XIV–XIX асрларда Мовароуннаҳр (Туркис-

тон) ва Хуросон заминида битилган қўлёзма 

ҳамда тошбосма асарлар, XVII–XVIII асрлар-

да Ғарбий Европада чоп этилган китоблар 

фонднинг ноёб ёдгорликларидан саналади. 

Фонддаги энг нодир асарлардан бири  

деб Хожа Муҳаммад Порсо ал-Бухорийнинг 

(1348–1420) кутубхонасига тааллуқли бўлган 

ва унинг номидан вақф қилинган учта қўлёз-

ма китобларни мисол қилиб келтиришимиз 

мумкин. 

Қўлёзма манбалар қайси тилда бўлиши-

дан, бадиий-илмий ижоднинг қайси соҳасига 

мансублигидан қатъий назар, қоғозга ёзил-

ган ва китоб шаклида тайёрланган ёдгорлик-

лардир. Қўлёзма манбалар топилган, аниқ-

ланган, йиғилган ва илк бор тартибга солин-

ган ҳолатда бўлади. Улар тасниф қилиш, ўр-

ганиш, бадиий ва илмий жиҳатларига баҳо 

бериш жараёнида қўлёзма мерос сифатида 

қай даражада аҳамиятга моликлиги маълум 

бўлади.

Қўлёзма фондларга келиб тушгандан ке-

йин, аввало, биринчи ишловдан ўтказилади. 

Китоб узоқ муддат ноқулай жойда сақланиб, 

чанг босган бўлиши мумкин. Шунинг учун у 

бошидан охиригача варақланиб, ҳар бир ва-

рақ тозаланиб, очиқ  ҳавода шамоллатилади. 

Нодир ва алоҳида 

қимматли нашрлар 

электрон 

паспортини яратиш 

муҳим аҳамият касб 

этади. Мазкур 

дастурни соҳага 

жорий этилиши 

нафақат асар 

юзасидан барча 

маълумотларга ва 

фонднинг умумий 

аҳволи ҳақида 

(қанча адабиётлар 

реставрацияга 

муҳтожлиги, 

реставрацияни 

бошлаш кетма-

кетлиги, зарурий 

материал ва бошқ.) 

маълумотга эга 

бўлишга имкон 

беради

Агар имконият булса, китоб орасида  қоғозда 

яшашга мослашган зарарли микроблардан 

тозалаш мақсадида ишлов берилади. Қўлёз-

ма варақлари рақамлаб чиқилади. Сўнгра 

қўлёзмага фондда жойлашиши бўйича сақ-

ланиш (инвертар) рақами берилади. 

Қўлёзмадан тадқиқотчилар фойдалани-

шида қулайликлар бўлиши учун кутубхона хо-

димлари қатор тадбирларни амалга ошира-

дилар. Бунинг учун фондда мавжуд бўлган 

барча асарларни  ўз ичига қамраб олувчи бир 

неча йуналишда картотекалар тузиб чиқила-

ди. Булар сақланиш (инвентар) рақами, му-

аллифлар номи, асарлар номи, илм-фан со-

ҳалари, китобат туркумлари бўйича тузилади. 

Улар араб алифбосининг тартиби билан мах-

сус қутиларга жойлаштирилади. Картотека-

ларда зарур маълумотлар – сақаниш рақами, 

муаллиф, асар номи, котиби ва китобат са-

наси (агар маълум бўлса), хат услуби, варақ-

лар сони берилади. Мазкур картотекалар ха-

зинадан фойдаланувчиларга лозим бўлган 

маълумотларни тезлик билан топиб олишга 

ёрдам беради.

Нодир ва алоҳида қимматли нашрлар 

электрон паспортини яратиш муҳим аҳамият 

касб этади. Мазкур дастурни соҳага жорий 

этилиши нафақат асар юзасидан барча маъ-

лумотларга  балки, фонднинг умумий аҳволи 

ҳақида (қанча адабиётлар реставрацияга 

муҳтожлиги, реставрацияни бошлаш кетма-

кетлиги, зарурий материал ва бошқ.) маълу-

мотга эга бўлишга имкон беради. 

Қўлёзмалар хазинасига эга бўлган муас-

сасаларнинг ходимлари қўлёзмаларни тав-

сифлаш, ўрганиш, чуқур илмий тадқиқотлар 

олиб бориш, бошқа тилларга таржима қилиш, 

шарҳ, изоҳ ва луғатлар тузиш, турли илмий ва 

оммавий нашрларни амалга ошириш ишлари-

ни бажарадилар. Хуллас, қўлёзмалар хазина-

XII асрда  деворга чизилган  расмдан парча



си халқнинг маънавий, илмий дунёсини бойи-

тишга хизмат қилади.

Қўлёзмаларни тавсифи уларнинг сифат-

белгилари баёнидир. Манбашуносликда 

тавсиф кенг маънода ишлатилади. Маълум 

бир қўлёзма манба ёки ҳар қандай ҳужжат-

нинг илмий хусусиятлари ва ташқи сифат-

белгиларини қисқа, аммо аниқ ва равшан ҳам-

да изчил баён қилиб бериш мазкур манбанинг 

тавсифини ташкил қилади. Чунончи, тавсиф-

да манба (асар)нинг муаллифи, ҳақийқий но-

ми, агар бўлса, қўшимча номлари, ёзилиш 

тарихи ва сабаби, таҳрир (муаллифнинг ўзи 

ёки бошқа муаллифлар бажарган) нусхалари, 

асарнинг қисқа мазмуни, мазкур нусханинг 

тўлиқлик даражаси (агар бошқа нусхалари 

мавжуд бўлса уларга нисбатан), нусханинг 

таркиби, нусханинг бошланиши ва охири; нус-

ханинг котиби, китобат тарихи ва ўрни; ҳоши-

яларидаги турли қайдлар, ёзув, муҳр ва бош-

қалар берилади.

Қўлёзмалар хазинасига эга бўлган муас-

сасаларнинг ходимлари қўлёзмаларни тав-

сифлаш, ўрганиш, чуқур илмий тадқиқотлар 

олиб бориш, бошқа тилларга таржима қилиш, 

шарҳ, изоҳ ва луғатлар тузиш, турли илмий ва 

оммавий нашрларни амалга ошириш ишла-

рини бажарадилар. Хуллас, қўлёзмалар хази-

наси халқнинг маънавий, илмий дунёсини бо-

йитишга хизмат қилади.

Араб хати билан битилган барча қўлёзма-

ларда жумлалар матн орасида махсус бош 

сўзга ажратилиб, янги сатрдан ёзилмайди. 

Насрий матнлар сидирғасига кетма-кет ёзи-

лаверади. Башарти, бу туркум фикрларни 

жамлаган жумлаларни алоҳида таъкидлаб, 

ажратиб кўрсатишга зарурат туғилса, ўша 

жумланинг биринчи ёки бир неча сўзи қизил 

сиёҳ билан ёзилган, қизил чизиқ билан устига 

чизиб қўйилган ёхуд сулс хати билан йирик-

роқ қилиб битилган.  Шеърий матнлар бундан 

мустасно. Улар кўпинча саҳифада устунларга 

ажратиб жойлаштирилган.

Эгалик белгилари турли кўринишда бўлиб, 

улар ҳужжат тақдири, унга эгасининг муноса-

бати ҳақида маълумот беради. Улар эгалик 

белгилари (экслибрислар, штамплар, штем-

пеллар, муҳрлар) ҳамда фойдаланганлик 

белгиларидир.

Муҳр ўзидаги қабариқ ёки ботиқ белгила-

ридан нусха туширувчи махсус асбоб. Ўтмиш-

да муҳр сопол, мис, пўлат, биринч, кумуш ва 

олтиндан қилинган. Муҳрнинг шакли тўрт-

бурчак, доира, бодома кўринишларида бўл-

ган. Қадимда ҳар бир нуфузли кишиларнинг- 

хон, амир, бек, муфти, қози ва бошқаларнинг 

ўз шахсий муҳри бўлган. Қўлёзма китобларни 

сақлаган, мутолаа қилган олимлар, шоир ва 

бошқа кишилар ўз шахсий муҳрларини китоб-

ларга босиб қўйганлар. Ана шу муҳрларга суя-

ниб, айрим қўлёзма китоблар қайси давлат-

нинг сарой кутубхонасида сақланганлиги, 

кимларнинг назаридан ўтганлиги аниқлана-

ди. Қўлёзмадаги муҳрлар мазкур қўлёзма-

нинг тарихини ўрганишда тадқиқотчиларга 

катта ёрдам беради. 

Қўлёзмани чиройли қилиш, матнни маз-

мундор ифодалаш ва ўқувчига мутолаа пай-

тида бадиий завқ бағишлаш мақсадида ки-

тобга шамс, унвон, лавҳа, жадвал, доира, 

расм (миниатюра), нақш ва бошқалар орқали 

бадиий безаклар берилган. Бу бадиий безак-

лар оддий бўёқлар ёки тилла суви билан ба-

жарилиши мумкин.

Шарқ китобат санъатида энг кўп қўлла-

нилган бадиий безаклардан бири жадвал-

дир. Жадвал оддий, нафис, зарҳал бўлиши 

мумкин. Қўлёзманинг бир саҳифасидаги матн 

атрофига алоҳида жадвал ёки ҳар икки са-

ҳифадаги матн атрофига яхлит бир жадвал 

тортилади. Бир саҳифада матн бир неча ус-

тундан (асосан, шеърий асарлар) иборат бўл-

са, ҳар бир устун бир- биридан жадвал чизиқ-

лари билан ажратиб қўйилади. 

Девонларда, баёзларда ҳар бир шеър 

жадвалга олинади. Кўлёзмадаги сарлавҳа-

лар ва расм (миниатюра)лар ҳам жадвал би-

лан ажратилади. Оддий жадвал матн атро-

фига тортилган кўпинча бир йулли қизил 

рангдан; нафис жадвал жуда ингичка ва бир 

неча ранглардан ташкил топган икки, уч, ҳат-

то тўрт йўлдан; зарҳал жадвал эса олтин суви 

берилган бир ёки бир неча йулдан иборат бў-

лади. Бундай қўлёзмаларга нафис ва зарҳал 

жадваллар чизиб, бадиий жиҳатдан безатув-

чи ҳунармандларни жадвалкашлар дейилган. 

Баъзи қўлёзма китобларда жузларни, 

асарларни ёки бобларни бир биридан аж-

ратиш учун пўпаклар жойлаштирилган. У, асо-

66

«INFOLIB» axborot-kutubxona xabarnomasi

АМАЛИЁТ

Қўлёзмаларни 

тавсифи уларнинг 

сифат-белгилари 

баёнидир. 

Манбашуносликда 

тавсиф кенг 

маънода 

ишлатилади. 

Маълум бир 

қўлёзма манба ёки 

ҳар қандай 

ҳужжатнинг илмий 

хусусиятлари ва 

ташқи сифат-

белгиларини 

қисқа, аммо аниқ 

ва равшан ҳамда 

изчил баён қилиб 

бериш мазкур 

манбанинг 

тавсифини ташкил 

қилади

Қўлёзмалар 

хазинасига эга 

бўлган 

муассасаларнинг 

ходимлари 

қўлёзмаларни 

тавсифлаш, 

ўрганиш, чуқур 

илмий 

тадқиқотлар олиб 

бориш, бошқа 

тилларга таржима 

қилиш, шарҳ, изоҳ 

ва луғатлар тузиш, 

турли илмий ва 

оммавий 

нашрларни амалга 

ошириш ишларини 

бажарадилар

сан, шойи ёки ип газламадан тайёрланган бў-

либ, икки қоғоз бўлакчаси орасига қўйиб жой-

лаштирилган. Бу эса китобхонга керакли 

асарни тез топишида ҳамда китоб сақлани-

шига хизмат қилган.

Шарқ қўлёзмаларида варақ саҳифасида 

саҳифа четидан, матн оралиғида қолдирил-

ган бўш жой ҳошия деб аталади. Бу жой ай-

рим қўлёзмаларда торроқ, айрим қўлёзма-

ларда кенгроқ бўлади. Ҳошиядан турли мақ-

садларда фойдаланилади. Баъзан ҳошияга 

ўсимлик ва ҳайвонларнинг расмлари, нақш ва 

гуллар чизилади. Китобнинг асосий бадиий 

безаги ҳошиядан ўрин олади. Баъзан ҳошия-

га мустақил асар ёзилади. Кўпинча, ҳошияга 

асарни мутолаа қилган кишилар томонидан 

шарҳ, изоҳ, луғат ва бошқа қайдлар ҳам ёзиб 

борилади.

Ҳошия ёзувлари қўлёзмани кўчирган ко-

тиб томонидан ёки асарни мутолаа қилган ки-

шилар томонидан ёзиб қўйилган тўлдириш, 

тузатиш, илова, луғат, шарҳ, изоҳ, қайд ва 

бошқалар котиб томонидан бажариладиган 

ёзувлар асарни китобат қилиш жараёнида 

амалга оширилади. Бошқа кишилар томони-

дан бажариладиган ёзувлар турли даврлар-

да юзага келади. 

Қўлёзманинг асосий матнидан бошқа ҳо-

шияга ёзилган матнлар ҳам бўлади. Бу матн 

саҳифадаги асосий матннинг давоми ёки 

асосий матнга ҳеч бир алоқаси бўлмаган бош-

қа бир мустақил асар матни бўлиши ҳам мум-

кин.

Қўлёзма китобларнинг ўлчами, яъни эни 

бўйига нисбатан сантиметр ҳисобида олин-

ган узунлиги аниқланади. Қўлёзма ўлчами ки-

тобнинг ҳажми, катта-кичиклиги, узун-қисқа-

лигидан маълумот беради. Китобнинг қандай 

ўлчамда бўлишини икки нарса белгилайди. 

Биринчиси, тайёрланаётган китоб кимларга 

мўлжаллангани ва қандай мақсадларда ун-

дан фойдаланилиш. Иккинчиси, тайёрлана-

ётган китоб таркибига қандай (шеърий ёки 

насрий) ва қанча асар киритилиши. Биринчи 

ҳолатда китоб кундалик мутолаа учун, мактаб 

ва мадрасаларда дарслик сифатида исти-

фода этиш учун, улуғ кишиларга туҳфа сифа-

тида такдим этиш учун, ҳукмдорларнинг са-

рой кутубхонасида сақлаш учун ва яна бошқа 

мақсадларни назарда тутилади. 

Иккинчи ҳолатда китоб таркибига шеър, 

достон, ҳикоят, қисса, рисола, шарҳ ва шу-

нинг каби асарларнинг киритилиши қўлёзма-

нинг ўлчамини белгилайди. Баёз, девон, маж-

муа, тазкира, луғат, хамса, куллиёт, тарих, қо-

мус каби китобат туркумларининг қўлёзма ўл-

чами ҳам мазкур иккинчи ҳолат билан боғлиқ-

дир. Умуман, қўлёзманинг ўлчами ундан фой-

даланиш мақсади ва таркибидаги асар мат-

нидан келиб чиқади. Миллий кутубхона фон-

дида сақланаётган қўлёзмалар кузатилган-

да уларнинг катта-кичиклиги, узун-қисқали-

ги, ўлчами юзасидан ранг-баранг ҳолатлар 

маълум бўлади. Жуда кичик ўлчамдаги китоб-

лар баёз, рисолалардан иборат. Улар, асо-

сан, ёнда олиб юришга мўлжаллангани учун 

китоби жайбий (чўнтак китоб) деб аталади. 

Қўлёзманинг ўлчамини аниқлаб олишда 

варроқ ва котиб бамаслаҳат ишлаганлар.

Китобнинг асосий 

бадиий безаги 

ҳошиядан ўрин 

олади. Баъзан 

ҳошияга мустақил 

асар ёзилади. 

Кўпинча, ҳошияга 

асарни мутолаа 

қилган кишилар 

томонидан шарҳ, 

изоҳ, луғат ва 

бошқа қайдлар 

ҳам ёзиб 

борилади

Ҳошия ёзувлари 

қўлёзмани 

кўчирган котиб 

томонидан ёки 

асарни мутолаа 

қилган кишилар 

томонидан ёзиб 

қўйилган 

тўлдириш, 

тузатиш, илова, 

луғат, шарҳ, изоҳ, 

қайд ва бошқалар 

котиб томонидан 

бажариладиган 

ёзувлар асарни 

китобат қилиш 

жараёнида 

амалга 

оширилади


